1. ԶԱՐԳԱՑՄԱՆ ՄԻՏՈՒՄՆԵՐԸ ՆԱԽՈՐԴՈՂ ՄԻՋՆԱԺԱՄԿԵՏ ՀԱՏՎԱԾՈՒՄ


ՀՀ  ոստիկանության  գործունեության ապահովման նպատակով նախորդ միջնաժամկետ հատվածում կատարված ծախսերը կազմել են.
· 2017 թվականին՝ 62.597,9 մլն. դրամ (կատարողականը՝ 98,4%), այդ թվում ընթացիկ ծախսերը՝  60.660,45  մլն. դրամ (ամբողջի 96,9 % -ը, կատարողականը՝ 98,8 %),  իսկ ոչ ֆինանսական ակտիվների գծով (կապիտալ) ծախսերը՝ 1․937,45  մլն. դրամ (ամբողջի՝ 3,1 %-ը, կատարողականը՝ 86,3 %),
· 2018 թվականին՝ 62.836,2 մլն. դրամ, նախորդ տարվանից՝ 238,3 մլն. դրամով,  0,4 %-ով ավելի, կատարվել է 95,1 %-ով, այդ թվում ընթացիկ ծախսերը՝    61.590,2 մլն. դրամ (ամբողջի՝ 98,0 %-ը, նախորդ տարվանից  929,75 մլն. դրամով, 1.5 %-ով ավելի, կատարվել է՝  96,6 %-ով), կապիտալ ծախսերը՝ 1.246,0 մլն. դրամ ( ամբողջի՝ 1,98 %-ը, նախորդ տարվանից՝ 691,45  մլն. դրամով կամ 35,7 %-ով պակաս, կատարողականը՝ 54,9 %),
· 2019 թվականին՝  64.545,4 մլն. դրամ, նախորդ տարվանից 1709,2 մլն․ դրամով,  2,7 %-ով ավելի, կատարվել է 93,9 %-ով, այդ թվում ընթացիկ ծախսերը՝   63.157,25 մլն. դրամ (ամբողջի՝ 97,85 %-ը, նախորդ տարվանից 1.567,05 մլն. դրամով, 2,5 %-ով ավելի), կապիտալ ծախսերը՝ 1.388,2 մլն. դրամ (2,15 %-ը, նախորդ տարվա նկատմամբ 142,2 մլն. դրամով, 11,4 %-ով ավելի, կատարողականը՝ 60,4 %)։
Ծախսերի կառուցվածքում մեծ է աշխատանքի վարձատրության միջոցների մասնաբաժինը։ 2017 թվականին այն կազմել 43․049,9 մլն․ դրամ կամ ամբողջի՝ 68,8 %-ը, 2018 թվականին՝ 44․647,1 մլն․ դրամ, 71,05 %-ը, նախորդ տարվա նկատմամբ՝ 1․597,2 մլն․ դրամի չափով, 3,7 %-ով ավելի (ի  հաշիվ արտաբյուջետային միջոցներից 2018 թվականի տարեվերջի պարգևատրումներին նպատակաուղղված միջոցների),   իսկ 2019 թվականին՝ 47․411,65 մլն․ դրամ կամ ամբողջի՝ 73,5 %-ը, նախորդ տարվա նկատմամբ՝ 2764,55 մլն․ դրամով, 6,2 %-ով ավելի (ի հաշիվ պետական բյուջեից 2019 թվականի ամսական պարգևատրումների համակարգի ներդրման նպատակով  լրացուցիչ հատկացված միջոցների)։

Այսպիսով, 2019 թվականի պահպանման ծախսերի աճը, 2017-2018 թվականների նկատմամբ, ամբողջությամբ վերագրվում է ծառայողների (աշխատողների)  մոտիվացման, աշխատանքի արդյունավետության բարձրացման և երկարաժամկետ հեռանկարում հակակոռուպցիոն ռազմավարության հաջող իրագործման նպատակով,  որակյալ աշխատանքի կամ հատուկ հանձնարարությունների կատարման համար ամսական պարգևատրումների  համակարգի  ներդրմանը։ 
Նախորդ՝ 2017-2019 թվականների ծախսերի կառուցվածքում փոքր է  կապիտալ ծախսերի մասնաբաժինը,  քանի որ այն  ըստ առանձին տարիների տատանվել է 2,0-ից       3,1 %-ի միջակայքում։  Նույն ժամանակահատվածում, մի շարք գնման առարկաների գծով կարիքներն ու առաջնահերթությունները վերանայելու, առանձին դեպքերում գնման գործընթացները չկայանալու, ինչպես նաև գնման ընթացակարգերի արդյունքում ձևավորված տնտեսումների արդյունում,  ցածր է նաև  նշված ծախսերի կատարողականը։ Ըստ առանձին տարիների այն կազմել է՝ 86,3 %, 54,9 % և 60,4 %։ 
Այդուհանդերձ, նախորդ միջնաժամկետ հատվածում  ոստիկանության ստորաբաժանումների տեխնիկական հագեցվածության, արդիականացման, աշխատանքնային պայմանների և ըստ այդմ քաղաքացիներին մատուցվող ծառայությունների որակի բարելավման նպատակով ընդհանուր առմամբ ներդրվել է 4․521,7 մլն․ դրամ, որից տեխնիկական հագեցվածության  ապահովման և արդիականացման  նպատակով՝ 3695,1 մլն․ դրամ (ընդամենը ներդրումների՝ 81,6 %-ը),  շինարարության, այդ թվում կապիտալ վերանորոգման աշխատանքների գծով՝  875,5 մլն․ դրամ  (19,4 %)
2. ՆՊԱՏԱԿՆԵՐԸ ԵՎ ԹԻՐԱԽՆԵՐԸ ՄԺԾԾ ԺԱՄԱՆԱԿԱՀԱՏՎԱԾՈՒՄ 


ՀՀ կառավարության գործունեության հիմնարար ուղենիշերին համահունչ  ոստիկանության կարևորագույն հայեցակարգային խնդիրը քաղաքացի-ոստիկան համագործակցության նոր մշակույթի ձևավորումն է, համակարգում կոռուպցիայի հնարավոր դեպքերի բացառումը, հանցագործությունների կանխարգելմանը, հասարակական կարգի ու անվտանգու​թյան ապահովմանն ուղղված միջոցառումների արդյունավետության նկատելի  բարձրացումը և վերջին հաշվով ոստիկանության վստահելիության մակարդակի զգալի  բարելավումը:

Նշված նպատակադրումների իրականացմանն ուղղված միջոցառումները հանդիսանալու են ոստիկանության գործունեության ոլորտում առաջիկա տարիներին նախատեսվող բարեփոխումների հիմքը:
Ըստ առանձին ծրագրերի  մշակվել է վերջնական արդյունքի կամ այլ կերպ ասած թիրախային հետևյալ ցուցանիշներն ու ժամկետները.
1. «Ոստիկանության ոլորտների` կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախտումների դեմ պայքարի քաղաքականության մշակում, մոնիտորինգ և կառավարում» /դասիչը՝ 1158/ ծրագրի գծով՝
1) «Ոստիկանության ոլորտների` կազմակերպաիրավական գործունեության, ծառայությունների մատուցման, հասարակական անվտանգության ապահովման և իրավախախտումների դեմ պայքարի քաղաքականության մշակում, մոնիտորինգ և կառավարում» /դասիչը՝ 1158/ ծրագրի գծով՝ հասարակական վստահության մակարդակի աճը, 2020թ.-ի համար սահմանված ելակետային 60% ցուցանիշից, 2021թ.-ի համար նախատեսվել է թիրախային 70% ցուցանիշ՝ ՀՀ կառավարության ծրագրով սահմանված նպատակը՝ իրավապահ մարմինների վստահելիության մակարդակի բարձրացումը՝ կոռուպցիայի բացառման և քաղաքացիների հետ նրանց հարաբերվելու մշակույթի բարելավման, շարունակական կառուցվածքային և բովանդակային բարեփոխումների միջոցով:

1.2) Բացահայտված հանցագործությունների մակարդակի աճը, 2020թ.-ի 10%-ից 2021թ.-ի համար սահմանելով 10%, նկատի ունենալով, որ կառավարության ծրագրով ներքին անվտանգության ապահովման ոլորտում առաջնային խնդիրներից է հանցավորության մակարդակի շարունակական նվազումը, կատարված հանցագործությունների բացահայտման մակարդակի շարունակական բարձրացումը.
1.3) Առավել  լատենտային   հանցագործությունների հայտնաբերման մակարդակի աճը, 2020թ.-ի 11%-ից 2021թ.-ի համար սահմանելով 15%, նպատակ հետապնդելով բարձրացնել ներպետական և անդրազգային կազմակերպված հանցավորության դեմ պայքարի, մասնավորապես, թմրամիջոցների և հոգեմետ նյութերի ապօրինի շրջանառության, մարդկանց թրաֆիքինգի ու շահագործման, ահաբեկչության և փողերի լվացման դեմ պայքարի ոլորտներում համալիր միջոցառումների իրականացման  արդյունավետությունը:
1.4) Ծանր հետևանքներով ճանապարհատրանսպորտային պատահարների քանակի նվազումը, 2020թ.-ի համար սահմանված 12%-ից 2021թ.-ի համար նախատեսելով՝ 15%, նպատակը՝ ճանապարհային երթևեկության անվտանգության մակարդակի բարելվումն է, ճանապարհատրանսպորտային պատահարների թվի և դրա  առնվազն ծանր հետևանքների կրճատումը:
1.5) Մեկ պատուհանի սկզբունքի լիարժեք կիրառման նպատակով նոր բիոմետրիկ համակարգի ներդրմամբ անձնագրային ստորաբաժանումներում սպասարկման կետերի ավելացումը, 2020թ.-ի համար նախատեսված 75-ից, 2021թ.-ին հասցնելով 185-ի, նպատակ ունենալով էապես բարելավել քաղաքացիներին մատուցվող ծառայությունների որակը,
1.6) Ծառայողների աշխատունակության ժամանակավոր կորստով  ուղեկցվող հիվանդությունների դեպքերի կրճատումը, 2020թ.-ի համար նախատեսված 5%-ից 2021 թ.-ին՝ 8%:
2. «Ոստիկանության կրթական ծառայություններ» /1101/ ծրագրի գծով՝

Եռաստիճան կրթական համակարգի շրջանավարտների թվի կայուն աճի ապահովումը,  այդ թվում՝  բակալավրիատի կրթական ծրագրով՝ 2019թ.-ի 40%-ից 2023թ.-ին հասցնելով՝ 78.2%-ի, միջին մասնագիտական կրթական ծարագրով, համապատասխանաբար, ըստ ժամանակահատվածների, 60%-ից 80%, նախնական մասնագիտական կրթական ծրագրով՝ 60%-ից 65%:
3. ԾԱԽՍԱՅԻՆ ԳԵՐԱԿԱՅՈՒԹՅՈՒՆՆԵՐԸ ՄԺԾԾ ԺԱՄԱՆԱԿԱՀԱՏՎԱԾՈՒՄ 

ՄԺԾԾ ժամանակահատվածում ոստիկանության ծախսային գերակայություններն ամփոփ ձևով ներկայացվում են հետևյալ աղյուսակում.
	Գերակա ծախսային ուղղությունները ՄԺԾԾ ժամանակահատվածի համար
	Հիմնավորումներ

	Ծառայողներին (աշխատողներին) որակյալ աշխատանքի կամ հատուկ հանձնարարությունների կատարման համար դրամական պարգևատրումների առկա համակարգերի կատարելագործումը
	Պայմանավորված է համակարգում ծառայողների (աշխատողների)  մոտիվացման, աշխատանքի արդյունավետության բարձրացման և երկարաժամկետ հեռանկարում համակարգում հակակոռուպցիոն ռազմավարության հաջող իրագործման անհրաժեշտությամբ

	Ոստիկանության առավելապես տարածքային ստորաբաժանումների  շենքերի, շինությունների, ավտոմեքենաների և սարքավորումների ընթացիկ պահպանման, շահագործման և սպասարկման ծախսերի, ինչպես նաև գրասենյակային, կենցաղային, տրանսպորտային  նյութերի  տարեկան  առնվազն նվազագույն պահանջարկի  ապահովումը
	Կարևորվում է ընթացիկ գործունեության պատշաճ կազմակերպման և իրականացման անհրաժեշտությամբ

	Ոստիկանության  ստորաբաժանումների  տեխնիկական հագեցվածության և արդիականացման, առաջնահերթ կարգով գործառույթների ծրագրային ապահովման  բարելավումը
	Պայմանավորված է ոստիկանության  կարողությունների շարունակական կատարելագործմամբ, առկա սահմանափակ  ուժերի և միջոցների  կառավարման  արդյունավետությամբ


4. ՄԺԾԾ ԺԱՄԱՆԱԿԱՀԱՏՎԱԾՈՒՄ ԻՐԱԿԱՆԱՑՎԵԼԻՔ  ԾԱԽՍԱՅԻՆ ԾՐԱԳՐԵՐԸ

4.1. Պարտադիր և հայեցողական ծախսերը


ՄԺԾԾ ժամանակահատվածի յուրաքանչյուր տարվա համար ոստիկանության կողմից իրականացվելիք ծախսային ծրագրերով նախատեսվող հատկացումները պահպանվել են ընթացիկ տարվա՝ 2020 թվականի՝ 65․172,8  մլն․ դրամ հատկացումների չափով։ 

Նախատեսվող հատկացումների 99.1 %-ը, 64584,6 մլն․ դրամ գումարով՝ պարտադիր և ընդամենը 0,9 %-ը, 588,2 մլն․ դրամ գումարով՝ հայեցողական (տվյալ դեպքում՝ կապիտալ) ծախսերի գծով է։ Ընթացիկ տարվա և ՄԺԾԾ ժամանակահատվածի  հայեցողական կամ կապիտալ ծախսերի մասնաբաժնի նվազումը նախորդ՝ 2017-2019 թվականների, համապատասխանաբար ըստ տարիների՝ 3,1 %, 1,98 % և 2,15 % մասնաբաժինների համեմատությամբ պայմանավորված է․
· Ոստիկանության բարեփոխումների  ռազմավարությամբ  առաջնահերթ համարվող միջոցառումների (պարեկային ծառայության և օպերատիվ կառավարման կենտրոնի ստեղծման, հասարակական կարգը պաշտպանող ծառայությունների հատուկ կարողությունների զարգացման  և այլն)  շրջանակներում   հիմնականում արտաքին աղբյուրների հաշվին նախատեսվող  կապիտալ ներդրումների,
· ինչպես նաև անհարաժեշտ մի շարք  հայեցողական (կապիտալ) ծախսեր նոր նախաձեռնությունների շրջանակներում ներկայացվելու հանգամանքով։
Պարտադիր և հայեցողական ծախսերի վերաբերյալ ամփոփ տեղեկատվությունն արտացոլված է  ստորև ներկայացված աղյուսակում.

	Դասիչը
	Միջոցառման անվանումը
	Պարտադիր կամ հայեցողական պարտավորությունների շրջանակը
	Պարտադիր պարտավորությունների շրջանակներում գործադիր մարմնի հայեցողական իրավասությունների շրջանակները
	Պարտադիր կամ հայեցողական պարտավորությունը սահմանող օրենսդրական հիմքերը

	Ծրագիր
	Միջոցառում
	
	
	
	

	Պարտադիր ծախսերին դասվող միջոցառումներ, այդ թվում`

	1158
	11001
	Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում
	Շահառուներ են հանդիսանում - ՀՀ տարածքում բնակվող ՀՀ քաղաքացիները, քաղաքացիություն չունեցող անձինք, մշտապես և ժամանակավորապես բնակվող օտարերկրացիները, իրավաբանական անձինք:

Նպատակը. 
Ոստիկանության համակարգի կազմակերպաիրավական կատարելագործում, ոստիկանության գործունեության նկատմամբ հասարակական կարծիքի բարելավում և վստահության բարձրացում 
	 
	«Ոստիկանության մասին», «Ոստիկանությունում ծառայության մասին» ՀՀ օրենքներ

	 
	 
	 
	 
	 
	 

	
	11002
	Հասարակական կարգի պահպանություն, անվտանգության ապահովում և հանցագործությունների դեմ պայքար
	Շահառուներ են հանդիսանում - ՀՀ տարածքում բնակվող ՀՀ քաղաքացիները, քաղաքացիություն չունեցող անձինք, մշտապես և ժամանակավորապես բնակվող օտարերկրացիները, իրավաբանական անձինք:

Նպատակը.  ոստիկանությունն ապահովում է` 
մարդու անվտանգությունը, նրանց իրավունքներն ու ազատությունները, հանցագործությունների նախականխումը, կանխումը և խափանումը, հայտնաբերումը և բացահայտումը, նյութերի նախապատրաստումը և քրեական գործերով հետաքննության իրականացումը,  հասարակական կարգի պահպանությունը և հասարակական անվտանգությունը,  սեփականության բոլոր ձևերի հավասար պաշտպանությունը,  զենքի պահպանման և օգտագործման նկատմամբ պետական վերահսկողության իրականացումը, նախատեսված սահմաններում ֆիզիկակական և իրավաբանական անձանց իրենց իրավունքներն ու օրինական շահերը պաշտպանելիս օգնություն ցույց տալը և այլն:
	 
	«Ոստիկանության մասին», «Ոստիկանությունում ծառայության մասին», «Ոստիկանության զորքերի մասին» ՀՀ օրենքներ

	 
	11003
	Պետական պահպանության ծառայությունների կազմակերպում և իրականացում
	Շահառուներ են հանդիսանում - ՀՀ պետական մարմինները և կազմակերպությունները, ինչպես նաև  իրավաբանական և ֆիզիկական անձիք:


Նպատակը.  ՀՀ պետական կառավարման մարմինների և կազմակերպությունների շենքերի ու շինությունների, կարևորագույն նշանակության օբյեկտների պահպանության, ինչպես նաև հասարակական կարգի պահպանության և հասարակական անվտանգության ապահովումն է:
	 
	«Ոստիկանության մասին», «Ոստիկանությունում ծառայության մասին»> ՀՀ օրենքներ

	
	11004
	Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում
	Շահառուներ են հանդիսանում - Իրավաբանական և ‎ֆիզիկական անձինք:

Նպատակը. պայմանագրային հիմունքներով ՀՀ կառավարության կողմից հաստատված պետական պահպանության ենթակա, ինչպես նաև իրավաբանական և ֆիզիկական անձանց պատկանող օբյեկտների պահպանության, գույքի և անձի անվտանգության հետ կապված այլ կարգի վճարովի ծառայությունների մատուցումն է:
	
	«Ոստիկանության մասին», «Ոստիկանությունում ծառայության մասին»> ՀՀ օրենքներ

	 
	 
	 
	 
	 
	 

	
	11005
	Ճանապարհային երթևեկության անվտանգության ապահովում և ճանապարհատրանսպոր​տային պատահարների կանխարգելում
	Շահառուներ են հանդիսանում - Ճանապարհային երթևեկության մասնակիցները:

Նպատակը.  Ճանապարհային երթևեկության անվտանգության ապահովումն է, ինչպես նաև ճանապարհային ոստիկանության հաշվառման-քննական ստորաբաժանումների կողմից մատուցվող ծառայությունների` վարորդական իրավունքի վկայականներ ստանալու համար տեսական և գործնական քննությունների ընդունումը և վկայականների տրամադրումը: 
	 
	«Ոստիկանության մասին», «Ճանապարհային երթևեկության անվտանգության ապահովման մասին», «Ոստիկանությունում ծառայության մասին» ՀՀ օրենքներ

	 
	11006
	Տրանսպորտային միջոցների պետական հաշվառում
	Շահառուներ են հանդիսանում - Ճանապարհային երթևեկության մասնակիցները:

Նպատակը.  Բոլոր տեսակի տրանսպորտային միջոցների հաշվառման գործողությունների իրականացումը, տրանսպորտային միջոցների հաշվառման վկայագրերի և հաշվառման համարանիշերի տրամադրումը:
	 
	«Ճանապարհային երթևեկության անվտանգության ապահովման մասին» ՀՀ օրենք

	 
	 
	 
	 
	 
	 

	
	11007
	Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում
	Շահառուներ են հանդիսանում - ՀՀ տարածքում բնակվող ՀՀ քաղաքացիները, մշտապես և ժամանակավորապես բնակվող օտարերկրացիները, ապաստան ստացածները, փախստականները, քաղաքացիություն չունեցող անձինք, արտասահմանում բնակվող ՀՀ քաղաքացիները, ՀՀ պետական և այլ մարմինները, իրավաբանական անձինք:

Նպատակը. ՀՀ քաղաքացու անձնագրի, նույնականացման քարտի տրամադրումն է, ՀՀ քաղաքացիություն ձեռք բերելու, դադարեցնելու, փախստականի կարգավիճակ ստացած, ՀՀ -ում մշտապես բնակվող քաղաքացիություն չունեցող անձանց փաստաթղթավորումը, օտարերկրացիներին մուտքի վիզաներ, կացության կարգավիճակներ տալու մասին գործերի, բնակչության պետական ռեգիստրի և ընտրողների ռեգիստրի վարումն է, ընտրացուցակների տպագրումը և հրապարակումն է, պետական և այլ իրավասու մարմիններին բնակչության պետական ռեգիստրում առկա տեղեկատվության
տրամադրումն է:
	 
	«ՀՀ քաղաքացու անձնագրի մասին», «Նույնականացման քարտերի մասին», «ՀՀ քաղաքացիության մասին», «Հանրային ծառայությունների համարանիշի մասին», «Բնակչության պետական ռեգիստրի մասին», «Օտարերկրացիների մասին» ՀՀ օրենք, «Ոստիկանության մասին»  և «Փախստականների և ապաստանի մասին» ՀՀ օրենքներ:

	 
	 
	 
	 
	 
	 

	
	11008
	Առողջապահական ծառայությունների տրամադրում
	Շահառուներ են հանդիսանում - ՀՀ ոստիկանության ծառայողները (այդ թվում` ՈԶ զինծառայողները), նրանց ընտանիքների անդամները, ոստիկանության կենսաթոշակառուները, ՀՀ արդարադատության նախարարության քրեակատարողական ծառայության ծառայողներն ու կենսաթոշակառուները, նրանց ընտանիքների անդամները:

Նպատակը. Բժշկական ծառայությունից օգտվող շահառուների ընթացիկ, ոչ ընթացիկ բժշկական զննումների, ամբուլատոր-պոլիկլինիկական և հիվանդանոցային բուժսպասարկման ծառայությունների և Երեւան քաղաքի տարբեր համայնքներում բնակվող հիվանդների կանչերի իրականացման, ինչպես նաև ՀՀ ողջ տարածքով ոստիկանության ստորաբաժանումներում իրականացվող հիգիենիկ հակահամաճարակային ստուգումների ապահովումն է: 
	 
	«Զինվորական ծառայության և զինծառայողի կարգավիճակի մասին» 15.11.2017թ. ՀՕ-195-Ն օրենք և «Ոստիկանությունում ծառայության մասին» ՀՀ օրենք

	 
	11009
	Դեղորայքի տրամադրում ոստիկանության բժշկական վարչության ծառայություններից օգտվելու իրավունք ունեցող բուժօգնություն ստացողներին և հատուկ խմբերում ընդգրկված ֆիզիկական անձանց
	Շահառուներ են հանդիսանում - ՀՀ ոստիկանության (այդ թվում` ՈԶ զինծառայողները) ծառայողները, ՀՀ արդարադատության նախարարության քրեակատարողական ծառայության ծառայողներն ու կենսաթոշակառուները եւ նրանց ընտանիքների անդամները:

Նպատակը. ՀՀ ոստիկանության բժշկական վարչության շահառուներին անհրաժեշտ դեղորայքով և բժշկական նշանակության պարագաներով և ապրանքներով ապահովումն է: 
	 
	«Զինվորական ծառայության և զինծառայողի կարգավիճակի մասին» 15.11.2017թ. ՀՕ-195-Ն օրենք և «Ոստիկանությունում ծառայության մասին» ՀՀ օրենք


	 
	 
	 
	 
	 
	 

	1101
	11001
	Բարձրագույն մասնագիտական կրթության ծառայություն
	Շահառուներ են հանդիսանում - Ոստիկանության ծառայողները և ՀՀ քաղաքացիները:

Նպատակը.  Բուհական և  հետբուհական  կրթական  ծրագրերով ոստիկանության համակարգի մասնագետների պատրաստումն է:
	 
	«Կրթության մասին», «Բարձրագույն և հետբուհական մասնագիտական կրթության մասին», «Ոստիկանությունում ծառայության մասին» ՀՀ օրենքներ

	 
	11002
	Միջին մասնագիտական կրթության ծառայություն
	Շահառուներ են հանդիսանում - Ոստիկանության ծառայողները և ՀՀ քաղաքացիները:

Նպատակը. ոստիկանության համակարգի մասնագետների պատրաստումն ու վերապատրաստումն է (որակավորման բարձրացումը):
	 
	«Կրթության մասին», «Նախնական (արհեստագործական) և միջին մասնագիտական կրթության մասին», «Ոստիկանությունում ծառայության մասին» ՀՀ օրենքներ

	 
	11003
	Նախնական մասնագիտական կրթության ծառայություն
	Շահառուներ են հանդիսանում - Ոստիկանության ծառայողները և ՀՀ քաղաքացիները:

Նպատակը. ոստիկանության համակարգի մասնագետների պատրաստումն ու վերապատրաստումն է (որակավորման բարձրացումը) :
	 
	«Կրթության մասին», «Նախնական (արհեստագործական) և միջին մասնագիտական կրթության մասին», «Ոստիկանությունում ծառայության մասին» ՀՀ օրենքներ

	 
	 
	 
	 
	 
	 

	 
	 
	 
	 
	 
	 

	Հայեցողական ծախսերին դասվող միջոցառումներ, այդ թվում` 

	Շարունակական բնույթի հայեցողական ծախսերին դասվող միջոցառումներ, այդ թվում`

	 
	 
	 
	 
	 
	 

	Շարունակական բնույթի հայեցողական ծախսերին չդասվող միջոցառումներ, այդ թվում`

	 
	 
	 
	 
	 
	 

	1158
	31001
	ՀՀ ոստիկանության ստորաբաժանումների կարիքի բավարարում
	Շահառուներ են հանդիսանում - ՀՀ քաղաքացիները, քաղաքացիություն չունեցող անձինք, մշտապես և ժամանակավորապես բնակվող օտարերկրացիները, իրավաբանական անձինք, ՀՀ ոստիկանության ծառայողները, աշխատակիցները և նրանց ընտանիքների անդամները:

Նպատակը. 

ՀՀ ոստիկանության ծառայողների գործողությունների թափանցիկության ապահովումն ու խոշտանգումների և բռնությունների բացառումն է:

ՀՀ ոստիկանության տարածքային ստորաբաժանումների հարցաքննության սենյակներում, տարածքային ստորաբաժանումների և ՁՊՎ-ների մուտքերի, միջանցքների, հերթապահ մասերի՝ դեպի խուց  նայող հատվածներում նախատեսվում է կահավորել տեսաձայնագրող սարքերով, որը հնարավորություն կընձեռի արգելանքի տակ պահելու ժամանակ իրականացվող հարցաքննությունները տեսաձայնագրել: Նշվածի արդյունքում տեսաձայնագրված նյութերը նաև հասանելի կլինեն հասարակական դիտորդական խմբերին և մարդու իրավունքների պաշտպանին (Կանխարգելման ազգային մեխանիզմ):
	 
	

	 
	 
	 
	 
	 
	 

	
	31002
	Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում
	Շահառուներ են հանդիսանում ՀՀ պետական մարմինները և կազմակերպությունները, ինչպես նաև  իրավաբանական և ֆիզիկական անձիք:

Նպատակը. պայմանագրային հիմունքներով ՀՀ կառավարության կողմից հաստատված պետական պահպանության ենթակա, ինչպես նաև իրավաբանական և ֆիզիկական անձանց պատկանող օբյեկտների պահպանության, գույքի և անձի անվտանգության հետ կապված այլ կարգի վճարովի ծառայությունների մատուցումն է:
	 
	ՀՀ կառավարության 29.04.2004թ. N 1008-Ն և 14.07.2005թ. N 1176-Ն որոշումներ

	
	
	
	
	
	

	
	
	
	
	
	

	 
	 
	 
	 
	 
	 

	
	31003
	«Ճանապարհային ոստիկանություն» ծառայության կարիքի բավարարում
	Շահառուներ են հանդիսանում - Ճանապարհային երթևեկության մասնակիցները:
Նպատակը.  ՀՀ քաղաքացիների անվտանգ երթևեկության ապահովումն է, տրանսպորտային միջոցների հաշվառումը, հաշվառման համարանիշերի հատկացումը, տրանսպորտային միջոցների հաշվառման վկայականների հատկացումը, վարորդական վկայական ստանալու համար տեսական և գործնական քննությունների ընդունումը, վարորդական վկայականների հատկացումը, շարժական գույքի (բացառությամբ գյուղատնտեսական ինքնագնաց մեքենաների) գրավի կամ լիզինգի պայմանագրով վարձակալության իրավունքի գրանցումը, օրենքով չարգելված տեղեկատվության տրամադրումն է և այլն:
	 
	«Ոստիկանության մասին», «Ճանապարհային երթևեկության անվտանգության ապահովման մասին», «Ոստիկանությունում ծառայության մասին» ՀՀ օրենքներ

	ՀՀ ոստիկանության անձնագրային և վիզաների վարչության տեխնիկական կարիքի բավարարում
	Շահառուներ են հանդիսանում  ՀՀ հանրապետության տարածքում բնակվող ՀՀ քաղաքացիները, մշտապես և ժամանակավորապես բնակվող օտարերկրացիները, ապաստան ստացածները, փախստականները, քաղաքացիություն չունեցող անձինք, արտասահմանում բնակվող ՀՀ քաղաքացիները, ՀՀ պետական և այլ մարմինները, իրավաբանական անձինք:

Նպատակը. ՀՀ քաղաքացու անձնագրի, նույնականացման քարտի տրամադրումն է, ՀՀ քաղաքացիություն ձեռք բերելու, դադարեցնելու, փախստականի կարգավիճակ ստացած, ՀՀ -ում մշտապես բնակվող քաղաքացիություն չունեցող անձանց փաստաթղթավորումը, օտարերկրացիներին մուտքի վիզաներ, կացության կարգավիճակներ տալու մասին գործերի, բնակչության պետական ռեգիստրի և ընտրողների ռեգիստրի վարումն է, ընտրացուցակների տպագրումը և հրապարակումն է, պետական և այլ իրավասու մարմիններին բնակչության պետական ռեգիստրում առկա տեղեկատվության

տրամադրումն է:
	
	ՀՀ Սահմանադրություն, ՀՀ ընտրական օրենսգիրք (սահմանադրական օրենք),  ԱԺ կանոնակարգ սահմանադրական օրենք, <<ՀՀ քաղաքացու անձնագրի մասին>> ՀՀ օրենք, <<Նույնականացման քարտերի մասին>> ՀՀ օրենք, <<ՀՀ քաղաքացիության մասին>> ՀՀ օրենք,  <<Հանրային ծառայությունների համարանիշի մասին>> ՀՀ օրենք, <<Բնակչության պետական ռեգիստրի մասին>> ՀՀ օրենք,  <<Օտարերկրացիների մասին>> ՀՀ օրենք,  <<Ոստիկանության մասին>> ՀՀ օրենք, <<Փախստականների և ապաստանի մասին>> ՀՀ օրենք:

	
	
	
	
	
	


4.2. Գոյություն ունեցող ծախսային պարտավորությունները


ՄԺԾԾ  հայտով 2021-2023թթ.-ի համար ներկայացվող ընդհանուր հատկացումների գերակշիռ մասը վերագրվում է գոյություն ունեցող ծախսերին:  Ըստ այդմ այդ հատկացումները  հանդիսանում են ոստիկանության միասնական համակարգի  ստորաբաժանումների  կենսագործունեության ապահովման ծախսերի ֆինանսավորման հիմնական աղբյուրը: ՀՀ ոստիկանության գոյություն ունեցող ծախսերի և նոր նախաձեռնությունների գծով 2021թ.-ի համար ներկայացվող ընդհանուր` 66.915.1 մլն. դրամ գումարից 63.696.3 մլն. դրամը կամ 95.2 %-ը, 2022թ.-ի համար 65.392.9 մլն. դրամից 63.696.3 մլն. դրամը կամ 97.4 %-ը և 2023թ.-ի համար 65.280.4 մլն. դրամից 63.696.3 մլն. դրամը կամ 97.6 %-ը գոյություն ունեցող  ծախսերի գծով  է, իսկ համապատասխանաբար 3.218.8 մլն. դրամը կամ 4.8 %-ը, 1.696.6 մլն. դրամը կամ 2.6 %-ը և 1.584.1 մլն. դրամը կամ   2.4 %-ը՝ նոր նախաձեռնությունների գծով ծախսերն են:
Այսպես. 2021-2023 թթ.-ի հայտով գոյություն ունեցող  ծախսերի գծով  յուրաքանչյուր տարվա համար ներկայացվել է 63.696.3 մլն. դրամ, պահպանելով 2020թ.-ի հատկացումների մակարդակը:
4.3. Նոր նախաձեռնությունները

ՄԺԾԾ ժամանակահատվածում նոր նախաձեռնությունների գծով 2021-2023 թթ.-ին նախատեսվում է հատկացնել համապատասխանաբար 3.218.8 մլն. դրամ, 1.696.6 մլն. դրամ և 1.584.1 մլն. դրամ: Նշված հատկացումները ներառում են. 

-  ՀՀ և ԵՄ միջև դեռևս 2015 թ.-ին  ստորագրված «Աջակցություն Հայաստանում մարդու իրավունքների պաշտպանությանը» բյուջետային աջակցության ֆինանսական համաձայնագրի 2.3 և 2.5 նախապայմանների կատարման նպատակով, ոստիկանության ծառայողների գործողությունների թափանցիկությունն ապահովելու, խոշտանգումներն ու բռնությունները բացառելու նպատակով նախատեսվում է տեսաձայնագրող սարքերով կահավորված հարցաքննության սենյակներ ստեղծել ոստիկանության ստորաբաժանումներում, ինչպես նաև տեսաձայնագրող սարքերով կահավորել տարածքային ստորաբաժանումների և ՁՊՎ-ների մուտքերը, միջանցքները, հերթապահ մասերը՝ դեպի խուց  նայող հատվածներում, որի համար լրացուցիչ անհրաժեշտ  է  153.6 մլն. դրամ (առաջիկա 2 տարում համապատասխանաբար, ըստ առանձին տարիների՝ 76.8 մլն. դրամ):
- <<Հավաքների ազատության մասին>> ՀՀ օրենքի 32-րդ հոդվածի  համաձայն, հանրահավաքների ժամանակ  ՀՀ ոստիկանության զորքերի կողմից  իրականացվում է ուժեղացված ռեժիմով հասարակական կարգի պահպանության և պարեկապահակետային ծառայություններ: Նշված ծառայությունները  պատշաճ ձևով իրականացնելու նպատակով ՀՀ  ոստիկանության զորքերը պետք է ապահովված լինեն  անհատական պաշտպանիչ, ակտիվ պաշտպանության, ինժերերական սպառազինության և այլ հատուկ միջոցներով, հանդերձանքով,  որոնց  ձեռքբերման ծախսերը կազմում են ընդամենը 409.9 մլն. դրամ:
- ՀՀ ոստիկանության օպերատիվ-փնտրողական վարչության /ՕՓՎ/ հատուկ տեխնիկական, այդ թվում ավտոտրանսպորտային միջոցների արդիականացման  նպատակով միջնաժամկետ ժամանակահատվածում նախատեսվում է հատկացնել  565.5 մլն. դրամ, որից` 2021թ.-ին 220.7 մլն. դրամ, 2022թ.-ին 167.1 մլն. դրամ և 2023թ.-ին 177.7 մլն. դրամ: Խնդիրը կայանում է նրանում,  որ  ՕՓՎ  տեխնիկական միջոցների գերակշիռ մասը հին են և հետագա շահագործման առումով ոչ պիտանի։ Օրինակ, ցանցային սարքավորումները շահագործվում են 1998թ-ից, իսկ ավտոտրանսպորտային միջոցների գզգալի մասը 1997-2007թթ արտադրության են և հետագա շահագործման նպատակով խիստ ծախսատար։  
- ՀՀ կառավարության 2000 թվականի նոյեմբերի 24-ի N 760-ԿԳ որոշմամբ հաստատված 6-րդ հավելվածով պարեկային ծառայության (ՃՈ) տրանսպորտային միջոցների տարեկան 35000 կմ. վազքի հաստատված սահմանաչափը (նախատեսվել է անշարժ պարեկություն իրականացնելու հաշվարկով), նույն որոշման մեջ փոփոխություններ կատարելու մասին արդեն իսկ շրջանառվող որոշման նախագծով նախատեսվում է ավելացնել           15000 կմ-ով և սահմանել տարեկան՝ 50000 կմ։ ՀՀ կառավարության 06.01.2007թ. N 1769-Ն որոշումն ուժի մեջ մտնելուց հետո նույն թվականին վերակազմավորված ՃՈ ճանապարհապարեկային ծառայությունն իրականացվում է շրջիկ պարեկության ձևով, սակայն ծառայության իրականացման  ձևի փոփոխությամբ առայսօր չի վերանայվել պարեկային ավտոմոբիլների տարեկան վազքի սահմանաչափը։ Արդյունքում լրացուցիչ պահանջվող բենզինի գումարի չափը կկազմի 244.9 մլն. դրամ, կամ 684000 լիտր (358 դրամ/լիտր միավորի գնով):
- ՀՀ ոստիկանության ստորաբաժանումների կարիքների համար համակարգչային տեխնիկայի, այլ սարքավորումների և գրասենյակային գույքի պահանջարկն ապահովելու համար պահանջվող գումարի չափը կազմում է  313.6 մլն. դրամ, որից` համակարգչային տեխնիկա՝ 144.7 մլն. դրամ, այլ սարքեր,սարքավորումներ՝  117.4 մլն. դրամ և գրասենյակային գույք՝  51.5 մլն. դրամ: Ոստիկանության տեխնիկական հագեցվածության ապահովումը և արդիականացումը  ոստիկանության գերակայություններից է, քանի որ դեռևս ցածր է ոստիկանության կարողությունները բնութագրող հիմնական ակտիվների հագեցվածության աստիճանը։ Օրինակ ՀՀ ոստիկանության Երևան քաղաքի և մարզային վարչությունների, ինչպես նաև դրանց ենթակա տարածքային բաժիններում առկա ռադիոկապի միջոցների շուրջ կեսը, իսկ համակարգիչների շուրջ 2/3-րդը ենթակա են  փոխարինման, քանի որ ֆիզիկական և ֆունկցիոնալ առումով մաշված են /հնացած/: Նշված ստորաբաժանումների ոստիկանության 6 ծառայողի բաժին է հասնում մեկ  դյուրակիր ռադիոկապի միջոց, իսկ 11 ծառայողի` մեկ համակարգիչ:  Ներկայումս ոստիկանությունում վարվող տեղեկատվական շտեմարանները փոխինտեգրված չեն, ինչը զգալիորեն նվազեցնում է դրանց օգտագործման արդյունավետությունը: Շտեմարանների միասնականացումը ենթադրում է ծրագրային ապահովման և համակարգչային տեխնիկայի թարմացում, նոր ծառայությունների գնում և այլն։
- ՀՀ ոստիկանության փորձաքրեագիտական ծառայության կողմից հատուկ հետազոտություններ իրականացնելու նպատակով անհրաժեշտություն է առաջացել ձեռք բերել փաստաթղթերի, թղթադրամների, կնիքների դրոշմների հետազոտության ոլորտում կիրառվող սարք (VSC8000), որը հնարավորություն կտա ԻԿ և ՈւՄ լուսային սպեկտորներում բացահայտել կեղծ թղթադրամները, կեղծ փաստաթղթերը և այլն, ինչպես նաև հեղուկային քրոմատոգրաֆներ DAD և UV դետեկտորներով, հեղուկներ ֆիլտրացնող սարք վակուումային պոմպով, մասս-սելեկտիվ դետեկտոր, ավտոսամպլեր և ազոտի գեներատոր: Նշված սարքերի առկայությունը կբարձրացնի հատուկ հետազոտությունների քիմիական լաբորատորիայի աշխատանքների արդյունավետությունը: Միաժամանակ Չինաստանի Ժողովրդական Հանրապետությունից օգնության կարգով ստացվել է դեպքի վայրի զննության համար նախատեսված թվով 13 հատուկ տեխնիկա, որոնց չափերը բավականին մեծ են և դեպքի վայր տեղափոխելը բավականին դժվարություններ է առաջացնում: Ըստ այդմ դրանք օպերատիվ կերպով դեպքի վայր տեղափոխելու համար անհրաժեշտ է ձեռք բերել համապատասխան տրանսպորտային միջոց:  Նշված սարքերի ձեռքբերման համար անհրաժեշտ գումարը կազմում է ընդամենը 242.9 մլն. դրամ:
- Պետության կողմից քրեական դատավարության մասնակիցների և օրենքով պաշտպանության ենթակա այլ անձանց պաշտպանության և անվտանգության պատշաճ ապահովման գործընթացը կազմակերպելու նպատակով արդեն իսկ շրջանառության մեջ է դրվել <<Պաշտպանության ենթակա անձանց նկատմամբ ոստիկանության կողմից պաշտպանության միջոցների իրականացման կարգը և պայմանները սահմանելու մասին>> ՀՀ կառավարության որոշման նախագիծը: Ոստիկանության պետական պահպանության գլխավոր վարչության կազմում կամ դրա հենքի վրա ձևավորվում է մասնագիտացված ստորաբաժանում, որի գործառույթների իրականացման համար անհրաժեշտ ֆինանսական միջոցների չափը կազմում է շուրջ 663.6 մլն. դրամ, որից` աշխատողների աշխատավարձեր և հավելավճարներ` 499.9 մլն. դրամ, տեխնիկական հագեցվածության (հատուկ միջոցներ) ապահովում` 36.9 մլն. դրամ և թվով 15 տրանսպորտային միջոցների ձեռքբերում` 126.8 մլն. դրամ:
- ՀՀ կառավարության 2020 թվականի հունվարի 16-ի թիվ 40-Լ որոշմամբ  նախատեսվում է  փոխհատուցել  ՀՀ ոստիկանության Երևան քաղաքի և մարզային վարչությունների ենթակա տարածքային բաժինների միջին խմբի պաշտոններ զբաղեցնող՝ քրեական հետախուզության բաժանմունքների պետի տեղակալների, ավագ օպերլիազորների, օպերլիազորների, հետաքննության գծով ավագ տեսուչների, տեսուչների, համայնքային ոստիկանության ավագ տեսուչների, տեսուչների, անչափահասների գործերով և ընտանիքում բռնության կանխարգելման ավագ օպերլիազորների, ավագ տեսուչների, օպերլիազորների և տեսուչների  տրանսպորտային ծախսերը, որը կազմում է ընդամենը 819.0 մլն. դրամ: նկատի ունենալով, որ 262.5 մլն. դրամը ներկայացվել է 2021-2023թթ ՄԺԾԾ և 2021թ. բյուջետային հայտով` միջհոդվածային վերաբաշխմամբ, ըստ այդմ որպես նոր նախաձեռնություն է ներկայացվում տարբերության` 556.5 մլն. դրամը:
- ՀՀ ոստիկանության համակարգում <<Mulberry2>> փաստաթղթաշրջանառության էլեկտրոնային համակարգը լիարժեք գործարկելու նպատակով անհրաժեշտ է ՈՍ կառուցվածքային ստորաբաժանումների համար ձեռք բերել համապատասխան հզորությամբ համակարգչային տեխնիկա և բազմաֆունկցիոնալ տպիչ սարքեր, ընդամենը 316.5 մլն. դրամ գումարով:
-  Եվրոպական պառլամենտի և խորհրդի 20.12.2006թ. 2006/126/ԵՀ հրահանգի և գործող օրենքների պահանջներին համապատասխանեցնելու նպատակով շրջանառության մեջ է դրվել <<Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացման ենթակա փաստաթղթերի ցանկը, ազգային ու միջազգային վարորդական վկայականների ձևերն ու նկարագրերը սահմանելու և Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած ճանաչելու մասին>> ՀՀ կառավարության որոշման նախագիծը: Նշվածով կարգավորվում են ճանապարհային երթևեկության ոլորտում մի շարք խնդիրներ, այդ թվում՝ գործնական վարման հմտությունների և թեկնածու վարորդի վարքագծի ստուգման հետ կապված իրավահարաբերությունները, լայն տարածում գտած մոպեդների շահագործման համար վարորդների իրավունքների սահմանումը, գործնական քննությունների անցկացման համար համապատասխան տրանսպորտային միջոցներով ապահովումը, վարորդական քննություն անցկացնող ՈՍ ծառայողների վերապատրաստման կազմակերպումը և այլն, որոնք անմիջականորեն ուղղված են ճանապարհային երթևեկության անվտանգության ապահովմանը: Ըստ այդմ, տրանսպորտային միջոցների ձեռքբերման համար պահանջվող գումարը կազմում է ընդամենը 859.3 մլն. դրամ: Ոստիկանության 2021-2023թթ. ՄԺԾԾ ժամանակահատվածում նախատեսվում է ձեռք բերել 429.7 մլն. դրամի տրանսպորտային միջոցներ, որից` 2021թ.-ին 173.4 մլն. դրամ, 2022թ.-ին 151.3 մլն. դրամ և 2023թ.-ին 105.0 մլն. դրամ (ՀՀ կառավարության պետաիրավական կոմիտեում և ՀՀ փոխվարչապետի մոտ կայացած քննարկումների արդյունքում հարցի կարգվորման վերջնաժամկետ է նախատեսվել մինչև 2027թ-ը ներառյալ):
5. ՈՉ ԲՅՈՒՋԵՏԱՅԻՆ ԱՂԲՅՈՒՐՆԵՐԻՑ ՍՊԱՍՎՈՂ ԵԿԱՄՈՒՏՆԵՐԸ    

Ոստիկանությունը  ոչ բյուջետային աղբյուրներից սպասվող եկամուտներ չունի:
6. ՏԱՐԱԾՔԱՅԻՆ ԶԱՐԳԱՑՄԱՆՆ ԱՌՆՉՎՈՂ ԾՐԱԳՐԵՐԸ/ՄԻՋՈՑԱՌՈՒՄՆԵՐԸ

Ոստիկանության կողմից տարածքային զարգացման նպատակային ծրագրեր չեն իրականացվում: 
7. ԱՐՏԱՔԻՆ ԱՂԲՅՈՒՐՆԵՐԻՑ` ՊԵՏԱԿԱՆ ԲՅՈՒՋԵԻ ԽՈՂՈՎԱԿՆԵՐՈՎ ՍՏԱՑՎՈՂ ՎԱՐԿԵՐԻ ԵՎ ԴՐԱՄԱՇՆՈՐՀՆԵՐԻ ՀԱՇՎԻՆ ԻՐԱԿԱՆԱՑՎԵԼԻՔ ԾՐԱԳՐԵՐԸ/ ՄԻՋՈՑԱՌՈՒՄՆԵՐԸ

Հայտի  կազման և ներկայացման ժամանակահատվածի դրությամբ նշված աղբյուրների հաշվին  իրականացվող  ծրագրեր/միջոցառումներ չկան: 
8. ՄԺԾԾ ԺԱՄԱՆԱԿԱՀԱՏՎԱԾՈՒՄ ՖԻՆԱՆՍԱԿԱՆ ՊԱՀԱՆՋՆԵՐԻ ԱՄՓՈՓՈՒՄ 

ՄԺԾԾ  ժամանակահատվածի համար ներկայացվող հայտով ոստիկանությանը նախատեսվող հատկացումների հանրագումարն ըստ տարիների կազմում է.
· 2021 թ.-ի համար՝ ընդամենը 66.915.1 մլն. դրամ, որից` 63.696.3 մլն. դրամը` գոյություն ունեցող ծախսերի գծով (պահպանվել է 2020 թ.-ի մակարդակը) և 3.218.8 մլն. դրամը` նոր նախաձեռնությունների գծով,
· 2022 թ.-ի համար՝ ընդամենը 65.392.9 մլն. դրամ, որից` 63.696.3 մլն. դրամը` գոյություն ունեցող ծախսերի գծով (պահպանվել է 2020 թ.-ի մակարդակը) և 1.696.6 մլն. դրամը` նոր նախաձեռնությունների գծով,
· 2023 թ.-ի համար՝ ընդամենը 65.280.4 մլն. դրամ, որից` 63.696.3 մլն. դրամը` գոյություն ունեցող ծախսերի գծով (պահպանվել է 2020 թ.-ի մակարդակը) և 1.584.1 մլն. դրամը` նոր նախաձեռնությունների գծով:
9. ՀԱՅՏԻ ՀԵՏ ԿԱՊՎԱԾ ՌԻՍԿԵՐԸ 

Հայտի կազման և ներկայացման ժամկետներում,  ըստ էության,  տեսանելի ռիսկեր չկան:
